App. Civ.1155/18/1

QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 22 ta’ Gunju, 2022.

Numru 65

Rikors numru 1155/18/1 FDP

Joseph Zammit
V.
Kummissarju tal-Pulizija

L-Avukat Generali

II-Qorti:

1. Rat ir-rikors guramentat ta’ Joseph Zammit datat 20 ta’ Novembru,
2018, li permezz tieghu nghad:

“llli dan huwa rikors bil-procedura specjali stabbilit mill-Artikolu 7
tal-Kap 373 tal-Ligijiet ta' Malta dwar ir-revoka tal-konfiska.

lIli I-esponenti kien gie akkuzat talli fit-22 ta' Awwissu, 2018 u fis-
snin ta' gabel, f'diversi nahat f'Malta u/jew gewwa Sensation's

Massage Parlour, Heaven's Gate Massage Parlour, Blue Moon
Lounge Bar, Passion Massage Parlour u Valentine Massage
Parlour, xjentement ghex ghal kollox u/jew parti minn fuq il-gligh
tal-prostituzzjoni ta' persuni ohra, kif ukoll talli zamm, ezercita jew
kellu sehem ma' ohrajn fl-ezercizzju ta' burdell jew ta' dar, hanut
jew lokali iehor jew ta xi parti minnhom Ii huma frekwentanti jew
maghduda bhala li huma frekwentati ghal skop ta' prostituzzjoni
jew skopijiet immorali u talli kellu hanut, allogg jew lukanda jew
appartament privat u halla jew ippermetta l-istess jigu uzati ghal
uzu bhala post ta' laggha ghal skop ta' prostituzzjoni jew ghal
skopjiet oAra immorali.

[l nhar 1-24 ta' Awissu, 2018,l-esponenti irregistra ammissjoni
ghall-imputazzjonijiet migjuba fil-konfront tieghu [kopja taghha
annessa u mmarkata bhala DOK A] u beda jghaddi t-terminu
preskritt mil-Ligi ghar-revoka tal-konfiska. Din I-azzjoni gieghda
Ssir entro t-terminu stipulat.

lli -esponenti gieghed jipprevalixxi ruAu minn dak illi jiddisponi |-
artikolu 7 tal-Kap 373 tal-Ligijiet ta' Malta u jaghmel dan ir-rikors
halli jitlob ir-revoka tal-konfiska tal-mobbli u/jew immobbli hekk
konfiskati stante li I-istess ma kinux profitti jew dAul minn ksur tal-
artikolu 3 jew b'xi mod iehor involuti fil-kummissjoni tar-reat ta'
money laudering, u lanqas propjeta’, akkwistata jew miksuba,
direttament jew indirettament, minn jew permezz ta' xi profitti jew
dhul bhal dawk.

lli I-esponenti sejjer jipprova il-provenjenza legittima tal-propjeta’
ossia garaxx bla numru fit-Triq il-Karmnu, Fgura, liema garaxx
jaghmel parti minn blokka bin-numru 12, fuq I-art maghrufa bhala
"Ta Rgajja Seconda'.

lIli din il-propjeta’ giet akkwistata permezz tal-kuntratt ta' akkwist
datat it-tmienja u ghoxrin (28) ta' Mejju, tas-sena elf disgha mija u
tmienja u tmenin (1998)(sic) in atti tan-nutar Dr. Carmel Gafa ghal
prezz ta' hmistax-il elf lira Maltija (Lm15,000) u cioe' ekwivalenti
ghal circa erbgha u tletin elf disa' mija u erbghin ewro u sittin
centezmu tal-ewro (€34,940,60), liema propjeta’ hija soggetta
ghal ¢ens annwu u perpetwu ta' sebgha liri Maltin (Lm7) u ossia
sittax-il ewro u wiehed u tletin centezmu tal-ewro (€16.31). Kopja
tal-kuntratt ta' akkwist gieghed jigi anness u mmarkat bhala DOK
B.

i hekk Kif jirrizulta mill-kuntratt tal-akkwist su espost, il-flus li
ntuzaw sabiex effettivament nxtrat il-propjeta’ de quo kienet
permezz ta' bank loan mal-bank BOV p.l.c, liema loan ghamel
tajeb  ghall-ammont  sostanzjali  tal-valur  tal-propjeta’
Supraindikata u cioe' tnax-il elf (Lm 12,000) gew moghtija mill-
bank fil-jum tal-kuntratt lill-venditur, filwaqt li r-rimanenti ossia |-

ammont ta' tlett elef lira Maltija (Lm 3,000) gew imhallsa mill-
esponenti.

Il mid-dokumenti prezentati u mix-xhieda li ser jitressqu waqt it-
trattazzjoni ta' din il-kawza, ser jigi abbundantament pruvat illi din
il-propjeta’ kienet ghand I-esponenti bil-wisq qabel |-allegat Zmien
tar-reat. Fil-fatt I-esponenti kien ilu ghal diversi snin jahdem u
jistinka sabiex ikun jista' jakkwista I-propjeta’ supra indikata liema
propjeta’ nxtrat bil-hila tieghu u bl-ebda mod ma kienet akkwistata
jew miksuba b'xi profitt minn reat.

Ghaldagstant, |-esponenti umilment gieghed jitlob lil dina I-
Onorabbli Qorti sabiex;

1. Tiddikjara li I-fond bl-indirizz Triq il-Karmnu, Fgura u dak
kollu li jinsab mill-ghatba 'l gewwa konfiskat bis-sentenza fuq
Citata, mhuwiex profitt jew dhul mir-reat kontemplat.

2. Konsegwentement tordna r-revoka tal-ordni tal-konfiska
fuq l-istess assi hawn fugq imsemmija.”

2. Rat ir-risposta guramentata tal-Kummissarju tal-Pulizija u tal-
Avukat Generali pprezentata fit-18 ta’ Dicembru, 2018, |i permezz taghha

gie eccepit:

“1 llli preliminarjament |-esponenti jec¢cepixxu illi I-azzjoni
attrici hija impronobbli stante illi 1-konfiska tal-propjeta’ immobbili,
ossia garaxx bla numru fit-Triq il-Karmnu, Fgura, favur il-Gvern ta'
Malta ma saritx ai termini tal-Artikolu 3(5) tal-Kap 373 tal-Ligijiet
ta' Malta stante illi kif indikat fis-sentenza fl-ismijiet "ll-Pulizija
(Spettur John Spiteri) (Spettur Paula Ciantar) vs Joseph Zammit"
moghtija fl-24 ta' Awissu 2018 mill-Onorabbli Qorti tal-Magistrati
(Malta) bhala Qorti ta' Gudikatura Kriminali, u dan ghaliex |-
imputazzjonijiet illi I-attur instab hati taghhom kienu senjatament
[-Artikoli 7(1), 8(1), u 9 tal-Kap 63, u ghaldagstant fl-ebda mument
ma jigi msemmi ftali sentenza illi |-attur instab hati ta' reat
kontemplat taht Kap 373 tal-Ligijiet ta' Malta;

2. [li preliminarjament  |-esponenti  jec¢cepixxu |-
inapplikabbilita' tal-Artikolu 7 tal-Kap 373 tal-Ligijiet ta' Malta ghall-
kaz odjern u stante li fis-sentenza fl-ismijiet "ll-Pulizija (Spettur
John Spiteri) (Spettur Paula Ciantar) vs Joseph Zammit" moghtija
fl-24 ta' Awissu 2018 mill-Onorabbli Qorti tal-Magistrati (Malta)
bhala Qorti ta' Gudikatura Kriminali ordnat il-konfiska tal-garaxx
bla numru fit-Triq il-Karmnu, Fgura favur il-Gvern ta' Malta bhala

konfiska tal-corpus delicti ai termini tal-Artikolu 23 tal-Kap 9 tal-
Ligijiet u li min tali konfiska ordnata minn dik il-Qorti ma jezistix ir-
rimedju pretiz mill-attur. Ghaldagstant ir-rimedju mitlub mill-attur
ma jezistix u ghandu jigi michud in toto. Illli huwa ¢ar mid-dicitura
tal-Artikolu 7 tal-Kap 373 tal-Ligijiet ta' Malta li I-pro¢edura specjali
li ghaliha jahseb dan I-artikolu tahseb biss ghall-konfiski li ghaliha
ssir referenza fl-Artikolu 3(5) tal-Kap 373 tal-Ligijiet ta' Malta u fl-
ebda wagt ma ssir referenza ghall-corpus delicti, liema corpus
delicti qatt ma jista' jigi ritornat lill-persuna misjuba hatja;

3. llli preliminarjament wkoll l-esponent jecepixxi li I-Avukat
Generali m'huwiex legittimu kontradittur ai termini tal-Artikolu
181B (1) tal-Kap 12 tal-Ligijiet ta’ Malta u ghaldagstant ghandu jigi
liberat mill-osservanza tal-gudizzju minghajr ma jbati |-ebda
spejjez;

4. 1l fil-mertu, it-talbiet tal-attur huma nfondati fil-fatt u fid-dritt
u ghandhom jigu michuda bl-ispejjez kontra tieghu;

5. i fil-mertu wkoll, l-attur ma nstabx hati ta' reat li
jikkoncerna Money Laundering u ghaldaqgstant il-prova li gieghed
jittenta jgib l-attur tisfa fix-xejn ghaliex dik il-pro¢edura ma
tapplikax ghall-konfiska ordnata fl-24 ta' Awissu 2018 mill-Qorti
tal-Magistrati bhala Qorti ta' Gudikatura Kriminali ai termini tal-
Artikolu 23 tal-Kap 9 tal-Ligijiet ta’ Malta;

6. lli bla pregudizzju ghas-suespost u fl-eventwalita' illi dina I-
Onorabbli Qorti ma tqgis illi l-ordni ta' konfiska moghti mill-
Onorabbli Qorti tal-Magistrati (Malta) bhala Qorti ta' Gudikatura
Kriminali fis-sentenza fl-ismijiet "ll-Pulizija (Spettur John Spiteri)
(Spettur Paula Ciantar) vs Joseph Zammit” fl-24 ta' Awissu 2018
fir-rigward tal-garaxx bla numru fit-Triq il-Karmnu, Fgura favur il-
Gvern ta' Malta bhala konfiska tal-corpus delicti ai termini tal-
artikolu 23 tal-Kap 9 tal-Ligijiet, I-esponent jecc¢epixxi illi r-rikorrent
ghandu jgib prova konkreta u sodisfacenti li I-provenjenza tal-
propjeta’ u oggetti msemmija li taghhom ged jitlob ir-rilaxx mhix
rizultat ta' profitt jew dhul mill-ghemil tar-reat li tieghu r-rikorrent
instab hati jew propjeta’ akkwistata jew miksuba direttament jew
indirettament, minn jew permezz ta' xi profitti jew dhul bhal dawk;

7. Bl-ispejjez u b’riserva ghal ec¢cezzjonijiet ulterjuri jekk ikun
il-kaz.”

3. Rat is-sentenza tal-Prim’Awla tal-Qorti Civili tat-3 ta’ Lulju, 2020, li
permezz taghha gew decizi |-ewwel zewg eccezzjonijiet preliminari tal-

konvenuti fis-sens li lagghet dawn I-e¢cezzjonijiet, u ghalhekk ¢ahdet it-

talbiet attrici, kif ukoll c¢ahdet it-talba tal-attur ghar-referenza

kostituzzjonali. Bl-ispejjez tal-pro¢eduri kontra |-attur.

4. Dik il-Qorti tat is-sentenza taghha wara li ghamlet is-segwenti

konsiderazzjonijiet:

“11.  Jirrizulta illi, kif dikjarat mir-rikorrent stess fl-ewwel linja tar-
rikors promotur, l-azzjoni tar-rikorrenti hija bbazata fuq I-Artikolu 7 tal-
Kap 373, liema Artikolu jipprovdi, fost affarijiet ohra, s-segwenti:

“(1) Meta jkun sar ordni ta’ konfiska taht l-artikolu 3(5), il-persuna
misjuba hatja u kull persuna ohra li jkollha interess tista’ tibda
azzjoni ghal dikjarazzjoni li xi proprjeta jew kull proprjeta mobbli
jew immobbli hekk konfiskata ma tkunx profitti jew dhul minn ksur
tal-artikolu 3 jew b’xi mod iehor involuta fil-kummissjoni tar-reat ta’
money laundering, u langas proprjeta, akkwistata jew miksuba,
direttament jew indirettament, minn jew permezz ta’ xi profitti jew
dhul bhal dawk.

(2) Dik l-azzjoni ghandha tinbeda b’rikors fil-Prim’Awla tal-Qorti
Civili mhux iktar tard minn tliet xhur mid-data li fiha s-sentenza li
tordna I-konfiska tkun saret finali u konklussiva.”

12.  Jirrizulta illi r-rikorrent intavola I-pro¢eduri odjerni rizultat tal-fatt
illi, fug ammissjoni tieghu, wara li nstab hati talli ghamel gligh minn
prostituzzjoni u li mexxa post ghal skop ta’ prostituzzjoni, gie lilu
konfiskat il-fond fejn huwa kien imexxi tali prostituzzjoni, ossija I-
garaxx fi Trig il-Karmnu, Fgura.

13.  Jirrizulta illi r-rikorrenti jikkontendi illi I-fond ma giex akkwistat
minn profitti jew dhul mir-reati kontemplati u ghalhekk I-ordni tal-
konfiska kellha tigi revokata.

14.  Jirrizulta illi, Il-intimati, preliminarjament, ressqu zewg
eccezzjonijiet illi, in sintesi, jikkontendu li l-azzjoni odjerna hija
improponibbli stante illi I-fond ma giex ikkonfiskat ai termini tal-Att

dwar Money Laundering (Kap 373), izda gie konfiskat bhala ‘corpus
delicti’ abbazi tal-Kodi¢i Kriminali (Kap 9).

15.  Jirrizulta wkoll illi, fil-mori tal-kawza, ir-rikorrent gajjem lanjanza
li tista’ tkun ta’ indole kostituzzjonali, ossija illi f'kaz illi I-e¢cezzjonijiet
preliminari imgajjma mill-intimati jigu accettati, d-dritt tieghu ghat-
tgawdija tal-propjeta’ kif sancita’ fl-Artikolu 1 tal-Ewwel Protokol tal-
Konvenzjoni ghall-Protezzjoni tad-Drittijiet tal-Bniedem u tal-
Libertajiet Fundamentali kien ser jigi lez, kif ukoll illi I-piena inflitta lilu

kienet ser tkun wahda eccessiva meta titgies l|-akkuza minnu
ammessa, u dana bi ksur tal-Artikolu 49(3) tac¢-Charter tal-Unjoni
Ewoprea tad-drittijiet tal-Bniedem, u ghalhekk ir-rikorrent talab lil Qorti
sabiex jinvestiga I-kwezit kostituzzjonali ta’ dina I-vertenza.

16.  Jirrizulta illi fil-21 ta’ Novembru 2019 il-partijiet gablu illi I-Qorti
kellha tippronunzja ruhha dwar l-ewwel zew§ ec¢ezzjonijiet kif ukoll
dwar it-talba biex tigi investigata I-kwezit Kostituzzjonali.

17.  Jirrizulta illi, I-ewwel u gabel kollox, ikun opportun illi jigi stabbilit
dak illi galet il-Qorti tal-Magistrati bhala Qorti ta’ Gudikatura Kriminali
fis-sentenza minnha moghtija fl-24 ta’ Awissu 2018, per Magistrat
Natasha Galea Sciberras, rizultat tal-ammissjoni tar-rikorrent, u li
sussegwentement wasslet ghall-konfiska illi hija I-meritu tal-kawza
odjerna.

18.  Jirrizulta illi, f'tali sentenza, il-Qorti qalet is-segwenti:

“Wara i rat |-imputazzjonijiet migjuba fil-konfront tal-imputat
Joseph Zammit, iben Joseph Mary u Concetta nee’ Baldacchino,
imwieled tal-Pieta nhar is-6 ta’ April, 1976, residenti gewwa Ta’
San Tumas BLK 2, FL 4, Triq il-Gandoffli, Marsascala u detentur
tal-karta tal-identita numru 584576(M);

Akkuzat talli fdiversi bnadi fdawn il-Gzejjer, u/jew dJewwa
Sensations Massage Parlour, Triq il-Karmnu, Fgura, Heaven’s
Gate Massage Parlour, Triq Birkirkara, San Giljan, Blue Moon
Lounge Bar, Triq Birkirkara, San Giljan, Passion Massage Parlour,
90, Trig Salvu Psaila, Birkirkara u Valentines Massage Parlour,
Trig Farsons, Hamrun fit-22 ta’ Awwissu, 2018 u fis-snin ta’ gabel
din id-data, b’diversi atti maghmulin minnu, ukoll jekk fi zminijiet
differenti u li jiksru I|-istess dispozizzjonijiet tal-Ligi, u li gew
maghmula b’rizoluzzjoni wahda:

Xjentement ghex ghal kollox u/jew fparti, minn fuq il-qligh tal-
prostituzzjoni ta’ persuni ohra (Kap 63, Art 7 (1));

U aktar talli fl-istess dati, lok u ¢irkostanzi zamm jew ezercita jew
kellu sehem ma’ ohrajn fl-ezer¢izzju ta’ burdell jew ta’ dar, hanut
jew lokali iehor jew ta’ xi parti minnhom li huma ffrekwentanti jew
maghduda bhala li huma ffrekwentati ghal skop ta’ prostituzzjoni
Jew ghal skopijiet ohra immorali (Kap 63, Art 8 (1));

U aktar talli fl-istess dati, lok u cirkostanzi kellhom hanut, allogg
Jjew lukanda jew appartament privat u halla jew ippermetta Ii dak
il-hanut, allogg, lukanda jew appartament jew xi parti taghhom jigu
wzati bhala post ta’ laqgha ghal skop ta’ prostituzzjoni jew ghal
skopijiet ohra immorali (Kap 63, Art 9).

[I-Qorti giet mitluba sabiex fil-mori tal-kawza tohrog Ordni ta’

Imblukkar tal-propjeta tal-akkuzat ai termini tal-Artikolu 23A tal-
Kapitolu 9 tal-Ligijiet ta’ Malta.

I-Qorti giet mitluba li fkaz ta’ htija tiskwalifika lill-imputat milli jkollu
jew jikseb dak il-warrant, licenzja, permess jew awtorita, ghall-
perjodu ta’ zmien illi I-Qorti jidrilha xieraq skont it-termini tal-
Artikolu 30 tal-Kapitolu 9 tal-Ligijiet ta’ Malta.

F’kaz ta’ kundanna ghal reat taht I-Ordinanza, il-Qorti giet mitluba
sabiex joghgobha thassar kull licenzja li ghandu I-hati dwar xi
lukanda, allogg, hanut jew fond iehor skont I|-Artikolu 14 tal-
Kapitolu 63 tal-Ligijiet ta’ Malta.

II-Qorti giet mitluba li fkaz ta’ htija tiskwalifika lill-imputat milli jkollu
jew jikseb dak il-warrant, licenzja, permess jew awtorita ghall-
perjodu ta’ Zzmien illi I-Qorti jidhrilha xieraq skont it-Termini tal-
Artikolu 30 tal-Kapitolu 9 tal-Ligijiet ta’ Malta.

[I-Qorti giet mitluba wkoll sabiex fkaz ta’ htija barra li tinfliggi I-
pieni stabbilita mill-Ligi, joghgobha tordna wkoll il-konfiska tal-
oggetti kollha ezebiti.

[I-Qorti giet mitluba sabiex fil-kaz ta’ htija, barra milli tapplika I-
piena skont il-Ligi, tordna lill-imputat ihallas I-ispejjez li ghandhom
Xxjagsmu mal-hatra tal-esperti skont |-Artikolu 533 tal-Kapitolu 9
tal-Ligijiet ta’ Malta.

Rat I-atti kollha tal-kaz u d-dokumenti ezebiti;

Rat ukoll illi I-Prosekuzzjoni rtirat it-talba taghha ai _termini tal-
Artikolu 23A tal-Kapitolu 9 tal-Ligijiet ta’ Malta u ghaldaqgstant il-
Qorti astjeniet milli tiehu konjizzjoni ulterjuri taghha; (sottolinjar tal-

Qorti)

Semghet lill-imputat jirregistra  ammisjoni  ghall-
imputazzjonijiet kollha migjuba kontra tieghu, liema
ammissjoni huwa kkonferma u dan wara li I-Qorti, ai termini
tal-Artikolu 453(1) tal-Kapitolu 9 tal-Ligijiet ta’ Malta, avzatu
bil-konsegwenzi legali ta’ dik I-ammissjoni u kkoncedietlu
zmien bizzejjed biex jerga’ jahsibha u jerga’ lura minnha;
(sottolinjar tal-Qorti)

Semghet trattazzjoni tal-partijiet dwar il-piena.
Ikkunsidrat:

Illi fid-dawl tal-ammissjoni tal-imputat ghall-imputazzjonijiet kollha
migjuba fil-konfront tieghu, il-Qorti ma tistax hlief issibu hati tal-
istess imputazzjonijiet.

Ghal fini ta’ piena, il-Qorti hadet in konsiderazzjoni I-ammisjoni
bikrija tal-imputat, illi huwa kkopera mal-pulizia waqt I-
investigazzjoni taghha, kif ukoll in-natura tar-reat odjerni u ¢-
Cirkostanzi tal-kaz. Qieset ukoll il-fedina penali tal-imputat, kif ukoll
illi fid-dawl tal-istess u anke tal-konsiderazzjoni maghmula mill-
Qorti izjed il fuq, il-Prosekuzzjoni mhijiex tinsisti_ghal piena
karcerarja effettiva. (sottolinjar tal-Qorti)

Konkluzjoni

Ghal dawn il-motivi, il-Qorti wara li rat I-Artikoli 7(1), 8(1) u 9 tal-
Kapitolu 63 tal-Ligijiet ta’ Malta, u I-Artikoli 17(h) u 18 tal-Kapitolu
9 tal-Ligijiet ta’ Malta, fuq ammissjoni, qed issib lill-imputat hati tal-
imputazzjonijiet migjuba kontra tieghu u tikkundannah ghall-piena
ta’ sentejn prigunerija li, bl-applikazzjoni tal-Artikolu 28A tal-
Kapitolu 9 tal-Ligijiet ta’ Malta, qed tigi sospiza ghall-perjodu ta’
erba’ (4) snin mill-lum u ghal piena ta’ multa ta’ erba’ mija u hamsin
ewro (€450).

II-Qorti wissiet lill-hati bil-konsegwenzi skont il-Ligi, kemm il-darba
huwa jikkommetti reat iehor punibbli bi prigunerija waqt il-perjodu
operattiv tas-sentenza sospiza.

Ai termini tal-Artikolu 30 tal-Kapitolu 9 tal-Ligijiet ta’ Malta, ged
tordna l-iskwalifika tal-hati mil-licenzja li huwa jzomm bhala
substitute tal-bar “Blue Moon Lounge Bar” u tordna b’mod
Generali I-iskwalifika tieghu milli jkollu jew jikseb kwalunkwe
lizenzja sabiex jopera bar ghal zmien sentejn mil-lum.

Ai termini tal-Artikolu 14 tal-Kapitolu 63, thassar kull licenzja i
ghandu I-hati dwar il-hwienet jew fondi ohra li fihom saru r-reati li
dwarhom huwa qed jinstab hati, liema hwienet u/jew fondi jinsabu
ndikati fi¢c-¢itazzjoni odjerna.

Ai termini tal-Artikolu 23 tal-Kapitolu 9, tordna I-konfiska tal-
fond bl-isem ta’ “Sensations Massage Parlour” ossia I-garaxx
fi Triq il-Karmnu, Fgura kif deskritt fil-kuntratt ta’ bejgh bejn
John Peresso u martu Anne Peresso min-naha I-wahda u
Joseph Zammit min-naha I-ohra, datat 28 ta’ Mejju 1998, fl-atti
tan-Nutar Dr. Carmel Gafa’, skont in-nota tal-insinwa bin-
numru 8788/1998, ezebita fl-atti ta’ dan il-kaz, favur il-Gvern
ta’ Malta. (sottolinjar tal-Qorti)

Ai termini tal-Artikolu 23 tal-Kapitolu 9 tal-Ligijiet ta’ Malta, tordna
wkoll il-konfiska tas-somma ta’ elf, seba’ mija u tnax-il ewro u
hamsin centezmu (€1712.50) ezebiti bhala Dokumenti JS 3 u JS
4, favur il-Gvern ta’ Malta.

Tordna d-distruzzjoni tal-oggetti ezebiti bhala Dokument JS 5.

In oltre fir-rigward tal-fond konfiskat, tordna lill-hati sabiex
jizgombra mill-istess fond fi zmien gimgha mil-lum.

Stante li ma gewx mahtura esperti fdawn il-pro¢eduri, gieghda
tastjeni milli tiehu konjizzjoni tat-talba tal-Prosekuzzjoni sabiex

tikkundanna lill-hati ghall-hlas ta’ spejjez ai termini tal-Artikolu 533
tal-Kapitolu 9 tal-Ligijiet ta’ Malta.”

Konsiderazzjoni dwar |-ewwel u tieni eccezzjonijiet

19.  Jirrizulta, mill-korp tas-sentenza kif fuq citata, illi I-fond ossija
garaxx bla numru fi Trig il-Karmnu, Fgura, kien attwalment utilizzat

mir-rikorrenti bhala ‘Sensations Massage Parlour’, fatt illi I-istess
rikorrent jongos milli jsemmi fir-rikors promotur.

20.  Jirrizulta wkoll, dejjem mill-korp tas-sentenza fuq ¢itata, illi tali
fond ossija garaxx bla numru fi Trig il-Karmnu, Fgura, kien attwalment
konfiskat a tenur ta’ I-Artikolu 23 tal-Kap 9, liema Artikolu jipprovdi s-
segwenti:

“lI-konfiska tal-corpus delicti, tal-istrumenti li servew jew li kien
mabhsub li jservu sabiex isir id-delitt, u ta’ kull ma jkun gie miksub
bid-delitt, hija konsegwenza tal-piena stabbilita mil-/igi ghad-delitt,
ukoll jekk dik il-konfiska ma tkunx espressament imsemmija fil-ligi,
barra minn meta persuna, li ma tkunx hadet sehem fid-delitt,
ikollha jedd fug dawk I-oggetti.”

21.  Jirrizulta ¢ar, ghalhekk, illi I-konfiska tal-fond fugq imsemmi sar,
mhux bhala konfiska ta’ rikavat, kif stipulat fl-Artikolu 23B tal-Kap 9,
izda bhala konfiska tal-oggett illi intuza sabiex ikun kommess ir-reat
tal-prostituzzjoni, ossija il-fond ‘Sensations Massage Parlour’, illi kien
jopera fil-garage bla numru fi triq il-Karmnu, Fgura, li tieghu ir-rikorrent
issa gieghed jitlob ir-rilaxx permezz ta’ revoka tal-ordni tal-konfiska.

22.  Jirrizulta illi, fis-sottomissjonijet tieghu, l|-abbli difensur tar-
rikorrenti jikkontendi illi, a tenur tal-Artikolu 23B, sub-artikolu (1B) tal-
Kap 9, d-dritt li japplika I-proceduri specjali stabbilita fl-Artikolu 7 tal-
Kap 373 tapplika wkoll fil-kaz ta’ konfiska ta’ corpus delicti tanht I-
Artikolu 23 tal-Kap 9.

23.  Jirrizulta illi I-Artikolu 23B, sub artikolu (1B), jipprovdi dan li ge;j:

“ld-dispozizzjonijiet tal-artikolu 7 tal-Att ghandhom ikunu japplikaw
mutatis mutandis b’dak il-mod illi kull referenza f'dak I-artikolu ghal
"l-artikolu  3(3)" ghandha tiftiehem bhala referenza ghas-
subartikolu (1A) ta’ dan l-artikolu u kull referenza fl-imsemmi
artikolu 7 ghal "ksur tal-artikolu 3" ghandha tiftiehem bhala
referenza ghal reat rilevanti. (sottolinjar ta’ dina I-Qorti)”

24,  Jirrizulta illi s-sub Artikolu (1A) tal-Artikolu 23B jipprovdi dan li
gej:

“*Kull proprjeta, li tkun tinsab sew fMalta sew barra minn
Malta, li tkun tappartjeni lil, jew li tkun tinsab fil-pussess ta’ jew
taht il-kontroll ta’ xi persuna li tinsab hatja ta’ reat rilevanti jew
li tkun fil-pussess jew taht il-kontroll ta’ xi korp maghqud li jista’
Jjkun responsabbli taht id-dispozizzjonijiet tal-artikolu 121D
ghandha, kemm-il darba ma tingiebx prova xort'ohra, titqies li
tkun inkisbet mir-reat rilevanti u tkun tista’ tigi konfiskata mill-
Qorti.”

25.  Jirrizulta ¢ar illi, a differenza ta’ dak indikat mill-abbli difensur
tar-rikorrent, I-applikazzjoni tal-Artikolu 7 tal-Kap 373 huwa limitat biss

ghall-konfiska ta’ proprjeta abbazi tal-Artikolu 23B unikament, u ma
testendix ghall-konfiska tal-proprjeta’ bhala corpus delicti a tenur ta’ I-
Artikolu 23 tal-Kap 9.

26. Ghalhekk jirrizulta c¢ar illi, la darba l|-azzjoni odjerna giet
intavolata a tenur tal-Artikolu 7 tal-Kap 373, u la darba |-konfiska ma
saritx a tenur tal-Kap 373 izda saret a tenur tal-Artikolu 23 tal-Kap 9,
ossija konfiska tal-corpus delicti, I-e¢¢ezzjonijet preliminari imgajjma
mill-intimati ghandhom validita’ legali u jisthoqq illi jintlagghu.

Konsiderazzjonijiet dwar talba biex jigi kkunsidrat I-ilment
kostituzzjonali.

27. 1l-Qorti tosserva, I-ewwel u gabel kollox, illi la darba I-punt tat-
tlug tal-proceduri odjerni huma monk, stante illi I-azzjoni gatt ma
setghet tkun proponibbli, ir-rikorrent ma jistax jipprova jsalva |-
posizzjoni tieghu billi, fl-ahhar minuta jgajjem kwistjoni ta’ indole
kostituzzjonali.

28. La darba I-att promotur huwa bbazat fugq presupposti
improponibbli, dan ifisser illi kwalsiasi talba ohra li tista’ ssir, ma tistax
tigi kkunsidrata.

29. Madanakollu, I-Qorti ma ghandha ebda diffikulta tghid illi fil-kaz
odjern, ma tista’ tezisti assolutament ebda vjolazzjoni ta’ dritt ta’
propjreta tar-rikorrent, kif minnu allegat, peress illi kien huwa illi
volontarjament u xjentement ikkommetta reat kriminali, reat illi kien
punibbli bil-habs, fejn huwa del resto ma spi¢¢ax ghax inghata
sentenza sospiza, u ghalhekk kien ben a korrent tar-riskji li r-reat
minnu kommess kien igib mieghu, fosthom illi [-oggett illi bih huwa
kkommetta r-reat gie konfiskat.

30. 1l-Qorti ma tistax ma tosservax ukoll illi jidher mill-atti illi,
ghalkemm l-akkuza kienet tikkontempla I-iffrizar u konfiska tal-assi
kollha tieghu, I-Prosekuzzjoni kienet accetat illi tirtira tali akkuza la
darba r-rikorrenti ammetta u l-oggetti tar-reat gew konfiskati, fosthom
iI-fond meritu tar-rikors odjern.

31. |l huwa ¢ar illi r-rikorrent, bl-azzjoni odjerna, gieghed jipprova
jgib fix-xejn I-effetti tas-sentenza moghtija kontra tieghu mill-Qorti tal-
Magistrati bhala Qorti ta’ Gudikatura Kriminali, liema sentenza
inghatat kif inghatat, del resto, rizultat ta’ I-ammissjoni bikrija tieghu,
wara illi I-assi kollha tieghu ma kienu ser jigu konfiskati in vista tad-
decizjoni tal-Prosekuzzjoni illi tirtira t-talba taht I-Artikolu 23A tal-Kap
9.

32. Din il-Qorti ma tista’ qatt taccetta u tilga’ b’affermazzjoni I-
argumentazzjoni moghtija mill-abbli difensur tar-rikorrent ghall-
possibbilta’ i tigi konsiderata minn dina I-Qorti r-referenza
kostituzzjonali fil-kaz odjern, peress illi, apparti I-fatt illi jidher ¢ar li kien

tentattiv frivolu u vessatorju maghmul fl-ahhar mument biex tigi
salvata kawza li kellha I-bazi taghha monka, ghandu jinghad ukoll illi
dags kemm ir-rikorrent jikkontendi illi huwa ghandu drittijiet, I-istess
japplika wkoll ghall-obbligi tieghu illi ghandu, fosthom I|i ma
jikkommettix reat kriminali, liema obbligi huwa xjentement ghazel li
jikser u jivvjola bir-rizultat illi huwa instab hati u gie lilu konfiskat il-fond
li bih kien ikkommetta r-reat.

33. 1l-Qorti, f'dana l-istadju, taghmel taghha I-kliem mirquma u
skjetti maghmula mill-Prim Awla (Sede Kostituzzjonali) fil-kawza
‘Mario Falzon vs Direttur Generali (Dwana) et deciza fit-23 ta’
Ottubru 2014 fejn, ghall-argument simili ghal dak tal-abbli difensur tar-
rikorrent, kellha dan xi tghid:

“Biex deterrent ikun tabilhaqq effettiv, irid joqros fil-laham il-haj u
jwassal biex min ikun sejjer jaghmel xi haga bi ksur tal-ligi jahsibha
darbtejn qabel ma jaghmilha, imqar jekk minhabba I-bizgha ta’ dak
li jista’ jgarrab jekk jinqgabad. B’dan il-mod, id-deterrent igorr
minnu nnifsu element barra min-normal i r-rikorrent, f'dan il-kaz
tieghu, iqgisu bhala sproporzjonat. Madankollu, id-deterrent jigi
jghodd biss jekk kemm-il darba xi hadd jahbat difru mal-ligi: kien
ikun xort'ohra kieku s-sanzjoni tal-konfiska mahsuba fl-artikolu 68
tal-Ordinanza kienet tghodd ukoll ghal min ma jkunx kiser il-ligi.
Izda din is-sanzjoni tghodd biss ghal min jikser il-ligi (u I-prova ta’
dan trid issir minn min jallega |-ksur ta’ dik il-ligi) u min jikser il-ligi
qajla jista’ jippretendi li jkun trattat bhallikieku I-ligi ma kisirhiex.
Dan il-hsieb jista’ jintrabat mal-massima nemo ex turpitudo eius
oritur jus;”

34. Ghalhekk, il-Qorti gieghda tichad it-talba tar-rikorrent sabiex
dina I-Qorti tikkunsidra I-ilment konstituzzjonali minnu mqajjem.”

5. Rat ir-rikors tal-appell ta’ Joseph Zammit, li permezz tieghu talab lil
din il-Qorti sabiex (i) thassar u tannulla s-sentenza tal-Prim’Awla tal-Qorti
Civili tat-3 ta’ Lulju, 2020, fil-kawza fl-ismijiet premessi; (ii) tiddikjara i I-
fond bl-indirizz Triq il-Karmnu, Fgura u dak kollu li jinsab mill-ghatba ‘I
gewwa konfiskat bis-sentenza tal-Qorti tal-Magistrati bhala Qorti ta’
Gudikatura Kriminali tal-24 ta’ Awwissu, 2018, mhuwiex provenjenti minn
ebda dhul, profitt jew konnessjni ma’ xi attivita® kriminali; (iii)
konsegwentement tordna r-revoka tal-ordni ta’ konfiska fuq I-istess assi
fug imsemmija.

6. Rat ir-risposta tal-appell tal-Kummissarju tal-Pulizija u tal-Avukat
Generali, li permezz taghha wiegbu li, I-appell interpost mill-appellant
ghandu jigi michud u d-deéizjoni tal-Prim’Awla tal-Qorti Civili tat-3 ta’
Lulju, 2020, fl-ismijiet premessi ghandha tigi kkonfermata, bl-ispejjez

kontra I-appellant.

7. Rat ir-rikors ipprezentat fil-mori tal-appell mill-appellant Joseph
Zammit, li permezz tieghu talab lil din il-Qorti sabiex tirreferi |-vertenza
kostituzzjonali lill-Prim’Awla tal-Qorti Civili (Sede Kostituzzjonali) ghall-
finijiet tal-Artikolu 46(3) tal-Kostituzzjoni ta Malta u tal-Artikolu 4(1) tal-
Kapitolu 319 tal-Ligijiet ta’ Malta sabiex dik il-Qorti: (I) Tagta’ u tiddeciedi
jekk l-agir tal-appellati huwiex leziv tad-drittijiet fundamentali tieghu
sanciti fl-Artikolu 37 u I-Artikolu 45 tal-Kostituzzjoni ta’ Malta u fl-Artikolu
1 tal-Protokoll numru 1, fl-Artikolu 14 u fl-Artikolu 1 tal-Protokoll numru 12
tal-Konvenzjoni Ewropea Ghall-Protezzjoni tad-Drittijiet tal-Bniedem u
tal-Libertajiet Fundamentali, u tal-Artikolu 49(3), 48 u 21 tal-Karta tad-
Drittijiet Fundamentali tal-Unjoni Ewropea; (Il) kif ukoll li taghti dawk id-

direttivi kollha relevanti u opportuni.

8. Rat ir-risposta tal-Kummissarju tal-Pulizija u tal-Avukat Generali, |i
permezz taghha talbu lil din il-Qorti tastjeni milli tiddeciedi r-rikors in

risposta peress li t-talba hemm maghmula hija formanti parti mid-

decizjoni tal-ewwel Qorti, liema decizjoni hija sub judice u li ghandha tigi
deciza finalment minn din il-Qorti, dan taht kull konsiderazzjoni u
provvediment xierga li din il-Qorti thoss li huma awspikabbli fi¢-

cirkostanzi.

9. Semghet lid-difensuri tal-partijiet jitrattaw kemm [-appell mis-
sentenza tal-ewwel Qorti, kif ukoll ir-rikors li die pprezentat fil-mori tal-

appell.

10. Rat d-dokumenti esebiti u l-atti kollha tal-kawza;

Ikkonsidrat:

11. Dan il-kaz jittratta proceduri mressga mill-attur sabiex tigi revokata
ordni ta’ konfiska ta’ mmobbli fuq il-garaxx bla numru, fi Trig il-Karmnu,
Fgura, liema garaxx jaghmel parti minn blokka bin-numru 12, u dan wara
li huwa rregistra ammissjoni ghall-imputazzjonijiet migjuba fil-konfront
tieghu. Dawn |-imputazzjonijiet kienu li I-akkuzat, f'diversi nahat fMalta,
kif elenkat fir-rikors promotur, xjentement ghex ghal kollox u/jew parti
minn fuq il-gligh tal-prostituzzjoni ta’ persuni ohra, kif ukoll zamm, ezercita
jew kellu sehem ma’ ohrajn fl-ezerc¢izzju ta’ burdell, jew ta’ dar, hanut jew
lokali iehor jew ta’ xi parti minnhom |i huma frekwentati jew maghduda

bhala li huma frekwentati ghal skop ta’ prostituzzjoni jew skopijiet

immorali u talli kellu hanut, allogg jew lukanda jew appartament privat u
halla jew ippermetta l-istess jigu uzati ghal uzu bhala post ta’ laqgha ghal
skop ta’ prostituzzjoni jew ghal skopijiet immorali ohra. Fir-rikors
promotur, l-appellant isejjes I-azzjoni tieghu fuq I-Artikolu 7 tal-Kap. 373
(Att kontra Money Laundering) , billi talab ir-revoka tal-konfiska tal-mobbili
u/jew immobbli hekk ikkonfiskati, peress Ii jsostni li |-istess ma kenux
profitti jew dhul minn ksur tal-Artikolu 3 tal-istess ligi, jew b’xi mod iehor
involuti fil-kommissjoni tar-reat ta’ money laundering, u langas proprjeta’
akkwistata jew mahsuba, direttament jew indirettament minn jew

permezz ta’ xi profitti jew dhul bhal dak.

12. llli I-konvenuti ressqu diversi ecéezzjonijiet, fosthom dawk
preliminari li (&) I-azzjoni attri¢i hija mproponibbli peress li I-konfiska tal-
proprjeta mmobbli ma saritx ghall-finijiet tal-Artikolu 3(5) tal-Kap. 373 tal-
Ligijiet ta’ Malta, izda I-imputazzjonijiet li I-attur instab hati taghhom kienu
[-Artikoli 7(1), 8(1) u 9 tal-Kap. 63 (Ordinanza dwar il-Qirda tal-Kummer¢
fil-Prostituzzjoni) u fl-ebda stadju tas-sentenza ma jissemma li |-attur
instab hati ta’ xi reat kontemplat taht il-Kap. 373; u (b) I-inapplikabbilita’
tal-Artikolu 7 tal-Kap. 373, peress li fil-kaz odjern, is-sentenza tal-Qorti
tal-Magistrati (Malta) bhala Qorti ta’ Gudikatura Kriminali, ordnat il-
konfiska tal-garaxx in kwistjoni bhala konfiska tal-corpus delicti skont I-
Artikolu 23 tal-Kap. 9 (Kodi¢i Kriminali) u li minn tali konfiska ma jezistix

ir-rimedju pretiz mill-attur.

13. Wara li I-partijiet iddikjaraw li m’ghandhomx provi dwar |-ewwel
zew( eccezzjonijiet, ghajr ghas-sentenza tal-Qorti tal-Magistrati esebita
in atti, waqt is-seduta tal-21 ta’ Novembru, 2019, quddiem I-ewwel Qorti,

gie verbalizzat illi:

“Dr Azzopardi ghar-rikorrent irrileva illi mill-e¢¢ezzjonijiet 1 u 2
mressga ‘| quddiem mill-konvenuti jiskatta fil-fehma tar-rikorrenti
vjolazzjoni tad- drittijiet tieghu fl-eventwalita' illi dawn |-e¢¢ezzjonijiet
Jigu milqugha. Dana fis-sens illi jkun ged jigi vjolat id-dritt tar-rikorrent
a tenur tal-Artiklu 49 (3) tal-EU Charter of Fundamental Rights kif ukoll
tal-Artiklu 1 tal-ewwel protokoll tal-Konvenzjoni Ewropea dwar id-
Drittijiet tal-Bniedem u ghaldaqstant ir-rikorrenti jitlob lil din il-Qorti
sabiex l-istadju tad-decizjoni taghha in konnessjoni mal-e¢cezzjonijiet
numru 1 u 2, din il-Qorti tiddeciedi il-lanjanza hawn sollevata mir-
rikorrenti.

Dr De Gabriele ghall-konvenut joggezzjona ghal din it-talba u dan
stante illi talba sabiex il-Qorti Civili tikkonverti ruhha fQorti
Kostituzzjonali ma ssirx in limine litis imma fi stadju fejn tingala’
kwistjoni jew allegatament ta' ksur tad-dritt fundamentali jew tac-
Charter. F'din il-kawza [-attur kien ben konsapevoli li huwa ma kellux
ir-rimedju kontemplat taht il-Kap 373 tal-Ligijiet ta' Malta senjatament
I-Artiklu 3 (5) tal-istess Kap. Li ghaldaqgstant, din ma kenitx kwistjoni li
tqajmet matul il-proceduri fil-mori tal-kawza.”
14. Wara li |-partijiet ressqu n-noti ta’ sottomissjonijiet dwar l-ewwel
zewq eccezzjonijiet u dwar il-kwistjoni kostituzzjonali, I-Qorti ghaddiet
ghas-sentenza li permezz taghha filwaqt |i c¢ahdet it-talba sabiex
tikkunsidra I-ilment kostituzzjonali mgajjem mill-attur, lagghet l-ewwel

zew( eccezzjonijiet tal-konvenuti u ¢ahdet it-talbiet tal-attur, bl-ispejjez

kontra tieghu.

15. L-attur hassu aggravat bl-imsemmija sentenza u ghalhekk
interpona appell minnha. L-appell tal-attur jissejjes fuq zewg aggraviji
prin¢ipali: (A) Dwar l|-applikabbilita™ tal-Artikolu 7 tal-Att dwar il-Money

Laundering u (B) Dwar il-Lanjanza Kostituzzjonali.

16. Fl-ewwel aggravju tieghu, [-attur jishag li ma jagbilx mal-
interpretazzjoni moghtija mill-ewwel Qorti tal-Artikolu 23B tal-Kap. 9
fparagrafi 25 u 26 tas-sentenza appellata, fis-sens li ladarba I-konfiska
ma saritx a tenur tal-Kap. 373, izda saret a tenur tal-Kap. 9 (konfiska tal-
corpus delicti) l-eccezzjonijiet preliminari tal-konvenuti huma validi u
jisthoggilhom i jintlagghu. Huwa jishaq li |-pro¢edura kontemplata fl-
Artikolu 7 tal-Kap. 373 mhix applikabbli biss fil-kazijiet fejn il-persuna tkun
instabet hatja ta’ reat ta’ hasil ta’ flus skont I-Artikolu 3 tal-Kap. 373, izda
bis-sahha tal-Artikolu 23B(1B) tal-Kap 9, il-pro¢edura mahsuba fl-Artikolu
7 tal-Kap. 373, saret applikabbli ghal kull persuna li tkun giet instabet
hatja ta’ reat relevanti. Mentri “reat relevanti” skont I-Artikolu 23A tal-Kap.
9 huwa reat li ma jkunx wiehed ta’ natura nvolontarja, hlief ghad-delitt taht
I-Ordinanza jew taht I-Att li ghalih tista’ tinghata I-piena ta’ prigunerija jew
ta’ detenzjoni ta’ aktar minn sena. Kwindi hekk kif |-attur instab hati ta’
reat relevanti, isostni li I-Artikolu 7 tal-Kap. 373 sar applikabbli ghall-kaz
odjern permezz tal-Artikolu 23B(1B) tal-Kap. 9. Jilmenta li I-ewwel Qorti
holqot distinzjoni bejn assi li jkunu konfiskati bhala rikavat, a tenur tal-

Artikolu 23B tal-Kap. 9 u proprjeta’ kkonfiskata bhala corpus delicti fit-

termini tal-Artikolu 23 tal-Kap. 9, meta I-ligi ma tohlogx tali distinzjoni, tant
li I-Artikolu 23B(1A) tal-Kap.9 juza I-kliem “kull proprijeta™ minghajr
distinzjoni bejn proprjeta’ li tikkostitwixxi corpus delicti u proprjeta” li

tikkostitwixxi rikavat.

17. Jibda billi jinghad li, kif gustament osservat mill-appellat fir-risposta
tal-appell tieghu, s-sentenza tal-24 ta’ Awwissu, 2018, fil-kawza fl-ismijiet
lI-Pulizija (Spettur John Spiteri) (Spettur Paula Ciantar) v. Joseph
Zammit, li permezz taghha l-attur, imputat quddiem il-Qorti tal-Magistrati
(Malta) bhala Qorti ta’ Gudikatura Kriminali nstab hati fuq reati relatati
mal-Artikoli 7(1), 8(1) u 9 tal-Kap. 63 li jitrattaw piena ghal min jghix minn
fuq il-gligh tal-prostituzzjoni, piena ghall-ezer¢izzju ta’ briedel, u piena
ghall-uzu ta’ hanut/fond ghal skop ta’ prostituzzjoni u mhux dwar xi reat
relatat mal-hasil tal-flus kif mahsub fil-Kap. 373. Dan peress ukoll li, kif
innutat mill-ewwel Qorti, I-Qorti tal-Magistrati, fis-sentenza taghha tal-24
ta’ Awwissu, 2018, astjeniet milli tiehu konjizzjoni ulterjuri tat-talba
originarjament imressqa mill-Pulizija ghall-finijiet tal-Artikolu 23A tal-Kap.
9, li giet irtirata. L-izball tal-attur appellant kien dak li meta nieda I-
pro¢eduri odjerni, bbaza t-talba tieghu ghar-revoka tal-ordni ta’ konfiska
fuq I-Artikolu 7 tal-Kap. 373, li jipprovdi ghal procediment specjali fejn I-
ordni tal-konfiska tkun saret taht I-Artikolu 3(5) u persuna misjuba hatja u
kull persuna li jkollha interess tibda azzjoni ghal dikjarazzjoni li I-proprjeta’

hekk ikkonfiskata ma tkunx profitt jew dhul minn ksur tal-Artikolu 3, jew

dwar xi reat iehor ta’ hasil tal-flus u langas proprjeta’ akkwistata jew
miksuba direttament jew indirettament minn jew permezz ta’ xi profitti jew

dhul bhal dawk.

18. ll-fehma ta’ din il-Qorti hija msahha ulterjorment mill-fatt i,
kuntrarjament ghal dak li jinghad mill-appellant, il-ligi taghmel distinzjoni
bejn ordni ta’ konfiska maghmula taht I-Artikolu 23 u ordni ta’ konfiska
tant I-Artikolu 3(5)(a) tal-Kap. 373, tant li fdan I-ahhar imsemmi

provvediment tal-ligi jinghad: “Minghajr prequdizzju ghad-dispozizzjonijiet

tal-Artikolu 23 tal-Kodi¢i Kriminali, I-qorti ghandha, b’zieda ma’ kull piena

li ghaliha tista’ tigi kkundannata persuna misjuba hatja ta’ reat ta’ money
laundering taht dan I-Att...tordna t-tehid favur il-Gvern tar-rikavat jew ta’
dik il-proprjeta’ li I-valur taghha jkun jikkorrispondi ghall-valur ta’ dak ir-
rikavat... jew li tkun fil-pussess jew taht il-kontroll ta’ xi persuna misjuba
hatja kif imsemmi qabel...sakemm ma jigix ippruvat il-kuntrarju, titgies li
tkun inkisbet mir-reat ta’ money laundering u tkun soggetta ghal
konfiska...”. Filwaqt li s-sub-in¢iz (b) tal-istess subartikolu jipprovdi ghall-
konfiska tar-rikavat u s-sub-inciz (¢) jipprovdi ghall-konfiska ta’ proprjeta’
miksuba minn attivita® kriminali, dejjem b’rabta mar-reat ta’ hasil ta’ flus.
Ghalhekk, permezz ta’ dan il-provvediment tal-ligi, I-legislatur mar lil hinn
mill-konfiska tal-corpus deliciti, izda pprovda wkoll ghall-konfiska tar-

rikavat jew proprjeta’ miksuba permezz tar-rikavat.

19.  Kwindi altru li I-ligi taghmel distinzjoni bejn konfiska li ssir bis-sahha
tal-Kap. 373 (li hija marbuta mal-konfiska tar-rikavat kif mahsub fl-Artikolu
23B tal-Kap. 9), u dik li ssir bis-sahha tal-Kap. 9 (konfiska tal-corpus
delicti). Hekk ukoll, meta fl-Artikolu 23A tal-Kap. 9, Ii jipprovdi ghall-

L 11

imblukkar tal-proprijeta” ta’ min ikun akkuzat, tinghata tifsira ta’ “reat
relevanti’, din tinghata fkuntest partikolari, dak marbut mal-Att kontra |-
Money Laundering u mal-Ordinanza, kif imfisser fl-istess provvediment
tal-ligi u mhux ghal kwalunkwe reat iehor, kif jittanta jghid I-attur appellant.
Isegwi li I-principju legali ta’ ubi lex voluit dixit, ubi noluit tacit ma japplikax
kif jippretendi l-appellant, fis-sens li minn imkien ma jirrizulta li I-procedura

tant |-Artikolu 7 tal-Kap. 323, tista’ tigi applikata wkoll ghal proprjeta’

konfiskata bhala corpus delicti skont I-Artikolu 23 tal-Kap. 9.

20. Ghalkemm huwa minnu li meta |-provvediment tal-ligi fl-Artikolu
23(B)(1A) tal-Kap.9 jirreferi ghall-konfiska ta’ “kull proprjeta™, din tista’
tinkludi kemm proprjeta’ uzata bhala corpus delicti, kif ukoll proprjeta’
akkwistata bir-rikavat tar-reat, jibqa’ I-fatt li fdan il-kaz, il-Qorti tal-
Magistrati astjeniet milli tiehu konjizzjoni tal-Artikolu 23A tal-Kap. 9.
Kwindi fil-kaz in ezami, |-Qorti tal-Magistrati gustament ordnat konfiska
tal-corpus delicti limitatament skont I-Artikolu 23 tal-Kap. 9, li fdan il-kaz
kien il-garaxx li ntuza sabiex twettaq ir-reat li I-attur kien akkuzat bih u
ammettih, peress li r-reat gie kkonsmat fl-imsemmi fond bhala reat ta’

gligh minn fuq il-prostituzzjoni u uzu ta’ hanut jew fond ghal gligh minn

prostituzzjoni u mhux bis-sahha tal-Artikolu 23B (1A) jew (1B) tal-Kap. 9
bhala konfiska tar-rikavat. Isegwi li din il-Qorti ma tagbilx mal-
interpretazzjoni moghtija mill-appellant, peress li I-argument imressaq
minnu ma jsib I-ebda applikazzjoni la fil-fatti tal-kaz in ezami u langas fil-
kuntest tal-ligi. Kwindi ghamlet sew I-ewwel Qorti li lagghet I-ewwel Zewg
eccezzjonijiet tal-konvenuti, fis-sens li I-kawza kif imressga mill-attur hija
wahda improponibbli u li I-provvediment tal-ligi li fuqu jsejjes I-azzjoni
tieghu I-attur huwa inapplikabbli ghall-kaz in ezami. Ghalhekk din il-Qorti
ma tqisx li dan I-ewwel aggravju tal-appellant jimmerita li jintlaga’ u ser

jigi michud.

21. Jigi nnutat ukoll li ghalkemm I-attur appellant fl-ewwel aggravju
tieghu jishaq li huwa rnexxielu jipprova I-provenjenza tal-proprjeta’ in
kwistjoni bhala wahda legittima, peress |i giet akkwistata permezz ta’
kuntratt ta’ akkwist tat-28 ta’ Mejju, 1998, in kwantu I-imsemmi akkwist
sehh permezz ta’ self minn bank lokali li ghamel tajjeb ghal ammont
sostanzjali tal-valur tal-proprjeta’, hija I-fehma ta’ din il-Qorti li tali stqarrija
hija rrilevanti ghall-materja (peress illi I-fond innifsu intuza ghall-skopijiet
illegali), u pjuttost prematura. Dan jinghad peress li ghalkemm gie esebit
in atti |-kuntratt ta’ self u akkwist, ma tressqu I-ebda provi fil-mertu,
kunsidrat li kienu geghdin jigu trattati biss |-ewwel zewg e¢cezzjonijiet ta’

natura preliminari u ghalhekk ma jitgiesx xieraq li din il-Qorti tinoltra ruhha

ulterjorment f'dan |-aspett tal-ewwel aggravju u mhux ser tidhol fil-mertu

tieghu.

22. Imiss li jigi trattat it-tieni aggravju tal-attur appellant, dak dwar il-
lanjanza kostituzzjonali fejn huwa jsostni li fkaz li I-e¢cezzjonijiet
preliminari mressqga mill-konvenuti jintlagghu, ser ikun hemm lezjoni tad-
dritt tieghu ghat-tgawdija pacifika tal-proprjeta” kif sancit fl-Artikolu 1 tal-
Ewwel Protokoll tal-Konvenzjoni ghall-Protezzjoni tad-Drittijiet tal-
Bniedem u tal-Libertajiet Fundamentali. Hekk ukoll, il-piena nflitta fuqu
kienet wahda ecéc¢essiva, meta titgies I-akkuza minnu ammessa u dan bi
ksur tal-Artikolu 49(3) tac-Charter tal-Unjoni Ewropea tad-Drittijiet tal-
Bniedem. Ghalhekk huwa talab lill-ewwel Qorti sabiex hija stess
tinvestiga I-kwezit kostituzzjonali ta’ din il-vertenza. L-appellant jilmenta
li I-ewwel Qorti ma haditx konjizzjoni ta’ dan I-ilment, tant li stgarret li
galdarba I-punt tat-tlug tal-proc¢eduri odjerni huma monki, peress li I-
azzjoni kif imressqa qatt ma setghet tkun proponibbli, I-attur ma jistax
isalva l-azzjoni tieghu billi fl-ahhar minuta jgajjem kwistjoni ta’ natura
kostituzzjonali. 1zda huwa ried li I-ewwel Qorti tikkonverti ruhha sabiex
ikollha I-kompetenza mehtiega li tinvestiga u tiddetermina I-lanjanza
kostituzzjonali taghha qabel tghaddi sabiex tiehu konjizzjoni tat-talbiet
tieghu fir-rikors promotur. Kwindi jsostni li, minkejja li |-ewwel Qorti
setghet tasal ghall-konkluzjoni li I-Artikolu 7 tal-Kap. 373 mhux applikabbli

fil-kkaz in ezami, xorta setghet tiehu konjizzjoni tal-ilment kostituzzjonali

tieghu b’mod separat u distint mit-talbiet originali tieghu. Ghalkemm I-
appellant huwa konsapevoli tal-fatt li din il-Qorti ma tistax tikkonverti
ruhha f'sede kostituzzjonali, izda jikkontendi li jekk din il-Qorti tiddeciedi
li tilga’ dan l-aggravju, hija tista’ tirrinvija I-atti lill-ewwel Qorti sabiex fil-
vesti kostituzzjonali taghha tinvesti |-vertenza kostituzzjonali sollevata

minnu qabel taghti udizzju fuq ir-rikors promotur imressaqg minnu.

23. lli ghandu jinghad mal-ewwel, illi din il-Qorti ma tagbilx ma’ dan I-
aggravju tal-appellant. Dan peress li, kif gustament osservat mill-ewwel
Qorti, jekk il-pro¢eduri mressqa minnu huma pro¢eduralment monki,
dawn ma jistghux jigu salvati b’manuvri li jinghataw bixra kostituzzjonali.
Wara kollox, kif jirrizulta mill-verbal hawn qabel c¢itat, kien I-istess difensur
tal-appellant li rabat |-ilment kostituzzjonali mal-fatt li skatta, hekk Kkif
inghataw l-ewwel zewg e¢¢ezzjonijiet ta’ natura preliminari (ara paragrafu
13). Ghalkemm din il-Qorti ma taqgbilx mal-appellati meta jinghad
minnhom li I-ilment tal-appellant tqajjem fi stadju bikri tal-kawza, peress li
kif inghad drabi ohra, il-kwistjoni ta’ referenza kostituzzjonali tista’
titgajjem fkull waqt tal-kawza, min-naha I-ohra jibga’ I-fatt li huwa mehtieg
li meta kwistjoni bhal din tkun imressqa quddiem il-Qorti, trid tkun wahda
li ma titgiesx semplicement fiergha u vessatorja u trid tkun wahda
“‘materjalment u intrinsikament konnessa” mal-mertu tal-kawza li tkun

miexja u gieghda tinstema’ minn dik il-Qorti. (Ara sentenza tal-Prim’Awla

tal-Qorti Civili tal-14 ta’ Mejju, 2013, fil-kawza fl-ismijiet Mario Falzon v.

Direttur Generali (Dwana).)

24. L-argument tal-appellant fdan it-tieni aggravju, huwa mill-aktar
inkongruwu peress li jekk kemme-il darba il-ksur tad-dritt fondamentali kien
diga” sehh, gabel ma ntavola |-pro¢eduri odjerni, meta |-appellant isostni
li l-piena erogata mill-Qorti tal-Magistrati (Malta) bhala Qorti ta’
Gudikatura Kriminali kienet wahda eccéessiva, allura ma kienx hemm lok
ghal referenza kostituzzjonali, izda huwa ritenut li jew kellu jsir appell
minn dik is-sentenza tal-Qorti tal-Magistrati (Malta) bhala Qorti ta’
Gudikatura Kriminali, jew kellu jsir rikors normali ghal rimedju
kostituzzjonali; izda certament ma jistax jinghad i |-ksur tad-drittijiet
tieghu kien ser jiskatta billi jintlaqghu I-e¢¢ezzjonijiet tal-konvenuti. Il-fatt
li ntlaqghu l-ewwel zewg eccezzjonijiet preliminari tal-konvenuti jfisser li
ma jistax jintlaga’ l-ilment kostituzzjonali mgangal mill-appellant fil-
pro¢eduri odjerni, izda jekk l-appellant hekk jidhirlu xieraq, huwa ghandu
jressag l-ilmenti kostituzzjonali tieghu quddiem il-Qorti kompetenti u mhux
bhala hsieb li gie wara, sabiex jittanta jsalva |-pro¢eduri odjerni. Kien
fdan l-isfond, li I-ewwel Qorti rriteniet t-talba tal-appellant ghal referenza
kostituzzjonali bhala frivola u vessatorja, in kwantu “maghmul(a) fl-ahhar
mument biex tigi salvata kawza li kellha I-bazi taghha monka”. Isegwi li

dan it-tieni aggravju huwa wkoll bla bazi.

25. i fir-rigward tar-rikors li gie pprezentat fil-mori tal-appell fejn din il-
Qorti tintalab li ssir referenza lill-Prim’Awla tal-Qorti Civili (Sede
Kostituzzjonali) dwar jekk l-agir tal-intimati huwiex leziv tad-drittijiet
fundamentali tieghu, kif hemm imfissra, I-attur isejjes it-talba tieghu fuq

zewq binariji:

0] ll-konfiska tal-fond in kwistjoni sehhet bis-sahha tal-Artikolu 23
tal-Kapitolu 9 tal-Ligijiet ta’ Malta, jigifieri konfiska tal-corpus delicti
wara li huwa gie misjub hati in segwitu ghall-ammissjoni tieghu stess.
Izda jilmenta li mentri fil-kaz ta’ persuni hatja ta’ reati ta’ traffikar ta’
droga u ta’ hasil ta’ flus skont il-Kapitoli 31, 101 u 373 ghandhom dritt
li jirrikorru ghall-pro¢edura specjali kontemplata fl-istess ligijiet, sabiex
jiehdu lura l-oggetti lilhom ikkonfiskati permezz ta’ sentenza tal-Qorti,
persuni ohra misjuba hatja ta’ reati li ma johorgux minn dawn il-ligijiet
m’ghandhomx l-istess dritt u ghalhekk huwa gieghed jigi diskriminat

ghaliex m’ghandux id-dritt i jitlob tali pro¢edura specjali;

u (i) Filwaqt li I-intimati u |-Qrati ghandu jkollhom I-ghodod kollha
sabiex jiggieldu I-kriminalita dawn m’ghandux ikollhom poteri sabiex
johonqu d-drittijiet fundamentali tieghu, fosthom dak ghad-dritt ta’
tgawdija pacifika ta’ hwejgu kif sancit fl-Artikolu 39 tal-Kostituzzjoni u I-
ewwel Artikolu tal-Ewwel Protokoll tal-Konvenzjoni Ewropea ghall-

Protezzjoni tad-Drittijiet tal-Bniedem u tal-Libertajiet Fundamentali,

apparti li I-Artikolu 49(3) tal-Karta tad-Drittijiet Fundamentali tal-Unjoni

Ewropea, jipprovdi li kull piena jew kastig impost fuqu ghandu jkun

proporzjonat mal-allegat reat kommess minnu u huwa gieghed proprju

jikkontesta I-konfiska minnu subita permezz tal-pro¢eduri odjerni,

peress li kunsidrati I-fatturi kollha tal-kaz, huwa ma jqisx il-piena totali

li tinkludi I-konfiska tal-proprjeta’ bhala piena proporzjonata. Ghalhekk

jentieg li jigi determinat jekk |-agir tal-appellati kienx proporzjonat u

oggettivament gustifikat skont gurisprudenza estensiva tal-Qorti tal-

Gustizzja tal-Unjoni Ewropea ¢itata minnu.

26.

Kwindi l-appellant permezz ta’ dan |-ahhar rikors talab lil din il-Qorti

sabiex tirreferi I-vertenza kostituzzjonali lill-Prim’Awla tal-Qorti Civili

(Sede Kostituzzjonali) ghall-finijiet tal-Artikolu 46(3) tal-Kostituzzjoni ta’

Malta u tal-Artikolu 4(1) tal-Kap. 319 tal-Ligijiet ta’ Malta sabiex dik il-

Qorti:

27.

“1.  Taqta’ u tiddeciedi jekk l-agir tal-appellati huwiex leziv tad-
drittijiet fundamentali tieghu sanciti fl-Artikolu 37 u I-Artikolu 45 tal-
Kostituzzjoni ta’ Malta u fl-Artikolu 1 tal-Protokoll numru 1, fl-Artikolu
14 u fl-Artikolu 1 tal-Protokoll numru 12 tal-Konvenzjoni Ewropea
Ghall-Protezzjoni  tad-Drittijiet  tal-Bniedem u tal-Libertajiet
Fundamentali, u tal-Artikolu 49(3), 48 u 21 tal-Karta tad-Drittijiet
Fundamentali tal-Unjoni Ewropea;

2. Taghti dawk id-direttivi kollha relevanti u opportuni.”

Ghandu jinghad li tabilhaqq din il-Qorti tagbel ma’ dak li jinghad

mill-appellati fir-risposta taghhom ghall-imsemmi rikors li huwa mill-aktar

anomalu Ii filwaqgt li I-appellant fir-rikors tal-appell tieghu jikkontesta d-

Pagna 25 minn 27



App. Civ.1155/18/1

decizjoni tal-ewwel Qorti li ¢ahdet it-talba tieghu sabiex tikkunsidra I-
ilmenti kostituzzjonali minnu sollevati u jitlob lil din il-Qorti tirrinvija I-atti
lill-ewwel Qorti sabiex wara li tikkonverti ruhha f'sede kostituzzjonali u
tiddetermina hi I-lanjanza kostituzzjonali u dan bhala parti mit-tieni
aggravju tieghu fil-konfront tas-sentenza appellata, issa gieghed iressaq
rikors iehor fejn ghal darb’ohra jitlob referenza kostituzzjonali (meta huwa
aktar simili ghal rikors kostituzzjonali veru u proprju). Min-naha |-ohra,
jigi nnutat ukoll i, filwaqgt li quddiem I-ewwel Qorti I-lanjanzi tal-attur kienu
msejsa fuq |-Artikolu 49(3) tal-EU Charter of Fundamental Rights u |-
Artikolu 1 tal-Ewwel Protokoll tal-Konvenzjoni Ewropea tad-Drittijiet tal-
Bniedem u tal-Libertajiet Fundamentali, fdan I-ahhar rikors zdiedu bil-
bosta I-provvedimenti tal-ligi nvokati mill-appellant sabiex jittanta
jikkonvingi lil din il-Qorti dwar il-validita™ tat-talba tieghu. Tentattiv iehor

tal-appellant sabiex minflok jidhol mill-bieb, tabilhaqq jidhol mit-tiega.

28. Madankollu jibqghu validi I-konsiderazzjonijiet ta’ din il-Qorti
maghmula taht it-tieni aggravju u ma tqgisx xieraq li din il-Qorti tidhol fil-
mertu ta’ dawn I-ilmenti kostituzzjonali fil-proceduri odjerni, li jitgiesu li
huma pro¢eduralment zoppi, b’dan illi jithalla bla mittiefes il-jedd tal-
appellant li jirrikorri quddiem il-Qorti kompetenti sabiex il-kwistjoni tigi
mistharrga u deciza skont il-ligi. Ghalhekk din il-Qorti ser tichad it-talba

fir-rikors imressagq fil-mori tal-appell, sabiex issir referenza kostituzzjonali

minn din il-Qorti, izda tastjeni milli tidhol fil-mertu tal-ilmenti kostituzzjonali

hemm esposti.

Decide

Ghaldagstant ghar-ragunijiet premessi, tiddisponi mill-appell tal-attur,

Joseph Zammit, billi tichad I-istess u tikkonferma s-sentenza tal-ewwel

Qorti tat-3 ta’ Lulju, 2020, fil-kawza fl-ismijiet premessi fis-shih. BI-

ispejjez taz-zew(q istanzi kontra I-istess appellant.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
da

